
2005EKO AZAROAREN 14KO GOBERNU BILKURA

=========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================


Nafarroako Gobernuak Kontratuen Foru Lege berriaren proiektua onetsi du legea EBren zuzentarauei egokitzeko 
_______________________________________________________________



Nafarroako Gobernuak Kontratu Publikoen Foru Lege proiektua onetsi du gaurko bilkuran, arlo honetako gaur egungo araudia ordezkatuko duena Nafarroako kontratazio publikoa Europako Batasunaren zuzentarauei egokitzeko asmoz. Proiektua Parlamentura igorriko da bertan eztabaidatu eta, egoki bada, onetsi dadin.


Arau berriaren legegintzako helburuak honako hauek dira: kontratuen foru legedia Europako Batasuneko araudiari egokitzea; kontratazioen kontrol-tresnak hobetzea eta prozedurak bizkortzea; prozeduretan teknologia berriak ezartzea; kontratuetan gizarte eta ingurumen betekizunak sartzea, eta azkenik, arau bakar batean bateratu administrazio eta erakunde desberdinen kontratuen arautzea: Foru Administrazioa, tokiko administrazioak, erakunde autonomoak eta sozietate publiko instrumentalak.

Foru lege proiektuak Nafarroako legedira eraman ditu Europako Batasuneko Kontseiluak emandako hiru zuzentarauren mandatuak. Zuzentarau horien bidez arautzen dira kontratu publikoak, erakunde kontratatzaileak hartutako erabakien aurkako helegiteak, eta administrazio publikoen berantkortasunaren tratamendua, beren betebeharrak ordaintzeko tenoeran. Zuzentarau hauek nahiatez aplikatu behar dira EBko herrietan 2006ko otsailaren 1etik aitizna. Nafarroak baditu eskumen osoak kontratazio arloan eta Estatuak baino lehenago arautu du araudi-egokitze hau.


Foru Lege proiektu  honek zabaltzen dizkie kontratuak EBko herri guztietako kontratatzaileei eta lizitazio prozeduren bizkortasuna hobetzen du informatika prozeduren bidez: lizitatzaileen erregistroa, lizitazioa eta kontratuen ebazpena euskarri digitalaren eta postaelektronikoaren bidez eta jardueraren publizitatea Interneteko kontratazio atarian.
Gobernuak Nafarroako Tokiko Ogasunen Legea aldatu eta Jarduera Ekonomiokoen Zergaren tarifak gaurkotu ditu
_______________________________________________________________



Nafarroako Gobernuak foru lege proiektu bat onetsi du gaurko bilkuran Tokiko Ogasunen indarreko araua aldatu eta Jardera Ekonomikoen Zerga gaurkotzen duena.

Gobernuak hitzarmen bat sinatuko du Iruñeko Udalarekin Ostalaritzako Prestakuntza Zentroa sortzeko
_______________________________________________________________


Nafarroako Gobernuak lankidetza hitzarmen bat onetsi du gaurko bilkuran Iruñeko Udalarekin eta Nafarroako Ostalaritzako Enpresearien Elkartearekin sinatu behar duena, Ostalaritzako Prestakuntza Zentroa sortzeko. Aipatu zentroa Marqués de Rozalejo-ren Jauregian kokatuko da, Iruñeko kale Nagusian.

Eraikina Nafarroako Gobernuarena da eta 742 m2ko azalera eraikia du. Gobernuak jabetza lagatzen dio Nafarroako Ostalaritzako Enpresearien Elkarteari aipatu helbururako.


Gobernuak 300.000 eruoko gastua ere onetsi du eraikinaren birgaitze obrak finantzatzeko Kultura eta Turismo Departamentuaren kargura.

Nafarroako Gobernuak Liburutegi Orokorra eraikitzeko lursaila jaso du Iruñeko Udalarengandik
_______________________________________________________________



Nafarroako Gobernuak erabaki bat hartu du gaurko bilkuran Nafarroako Liburutegi Orokorra eraikitzeko xedez Iruñeko Udalak egin duen lursailaren lagapena onesteko. Zehatz-mehatz, aipatu lursaila 1.297. katastro-partzela da, 3. poligonokoa, eta iruñeko Mendebaldea auzoko C unitatearen birzatiketaren emaitza da.

Jaina denez, Nafarroako Gobernuak eta Iruñeko Udalak protokolo bat sinatu zuten 2004ko irailaren 14ean eta bertan Udalak lursail bat lagatzeko konpromisoa hartu zuen Liburutegi Orokorra eraiki zedin.


Eraikinaren oinarrizko proiektua Manuel Ferrerek egina da eta joan zen azaroaren 2an aurkeztu zen jende aurrean. Eraikinak baditu 200.000 metro kuadro, beheko solairua, bi pisu eta sotoa. Aurrealdeak parke batera emanen du, belardi handia eta zuhaitzak izanen dituena.
HEZKUNTZA DEPARTAMENTUA

==========================


Nafarroako Unibertsitate Publikoko Gizarte Kontseilua arautzeko Foru Lege Proiektua onetsi da
_______________________________________________________________



Nafarroako Gobernuak Foru Lege proiektua onetsi du Nafarroako Unibertsitate Publikoko Gizarte Kontseilua arautzeko. Aipatu proiektuaren bidez, gizarte-partehartze organo hau egokitzen da 2001eko Unibertsitateen Lege Organikoari. Jakina denez, Nafarroako Unibertsitate Publikoak badu haren Gizarte Kontseilu propioa, 20/1994 Foru Legearen bidez sortu zena. Azken lege hau 1983ko Unibertsitatearen Erreformarako Legearen garapen gisa landu zen.

Unibertsitateen Lege Organikoaren arabera, Nafarroako Gobernuak gaur onetsi testu arauegileak ondoko osaketa hau aurreikisten du Gizarte Kontseilurako:

· Nafarroako Unibertsitate Publikoko errektorea, idazkari nagusia eta kudeatzailea, Kontseiluko kide garbiak direnak. Horrez gain, badira irakasleen, ikasleen eta administrazio eta zerbitzuetako langileen ordezkari bana.
· Bost kide Nafarroako Parlamentuak izendatuta (gehiengo absolutuaz)

· Bi kide, ordezkaritza handien duten sindikatuetakoak

· Bi kide, ordezkaritza handien duten enpresarien erakundeetakoak.

· Sai kide Hezkuntza kontseilariak izendatuta.

Gizarte Kontseiluko burua  Nafarroako Gobernuak izendatuko du, Kontseiluak berak proposatuta eta Unibertsitate Publikoko errektoreari entzunda. Konseiluko buruaren eta idazkariaren karguak ordainduta izanen dira, Kontseiluak berak erabakiko duen moduan. Gainerako kideek dieta eta garraio gastuengatiko konpentsazioak jasoko dituzte.

Nafarroako ikastetxeetako gela guztiek banda zabaleko Interneteko konexioa izanen dute 2008. urterako
_______________________________________________________________



Nafarroako Gobernuak 3.051.00 euroko gastua onetsi du gaur goizean, 2006, 2007 eta 2008. urteetako aurrekontuen kargura, “Internet gelan” izeneko programa finantzatzeko. Programaren sustatzaielak Hezkuntza Departamentua eta Industria, Turismo eta Merkataritza Ministerioren menpe dagoen Red.es sozietate publikoa dira.

Programa horretan aurreikusiriko inbertsioa 5 milioi eurokoa da heldu den hiru urteetan. Horietarik %60 Nfarroak emanen du eta %40 Nazioko Gobernuak.


Programaren helburua bikoitza da: alde batetik, Nafarroako ikastetxe pubiko nahiz itunduetako gela guztiek banda zabaleko Interneteko konexioa eduki dezatela teknikoki posible egitea hiru urteetan; eta, aldi berean, nafar irakasleak prestatzea beren eguneroko lanean teknologia berriak sar ditzaten, beren ikasleek gutxienez eskola denboraren %10a ordenagailu bidez ikasten eman dezatela aurreikusiz.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

============================================================

769.000 euroko gastua onetsi da enpresei laguntzeko tokiko sistema garatzeko Europako proiektu batean Nafarroaren partehartzea finantzatzeko
_______________________________________________________________



Nafarroako Gobernuak 769.000 euroko gastua onetsi du gaurko bilkuran Europako MODELE proiektuan (Enpreseei Laguntzeko Tokiko Sistemen Garapen Eredua) Nafarroako Foru Erkidegoaren partehartzea finantzatzeko. Proiektua INTERREG III C egitasmoan sartuta dago eta 2005etik 2007ra bitartean garatuko da.

Nafarroak parte hartuko du proiektu honetan Europako ondoko partaide hauekin batera: Basilicata (Italia); Inova Slovakia (Eslovaquia), Tenerifeko Santa Cruzeko “Sociedad de Desarrollo” (Espainia); Imathiako Prefektura (Grezia); eta Erdiko Hungriako Herrialde-Garapenerako Agentzia.

650.538 euroko gastua onetsi da ikaskuntza, garapen eta berrikuntza proiektuetarako dirulaguntzen zain dauden eskariak tramitatzeko
_______________________________________________________________



Nafarroako Gobernuak 650.538,12 euroko dirulaguntza onetsi du gaurko bilkuran ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko.

GIZARTE ONGIZATE, KIROL ETA GAZTERI DEPARTAMENTUA

==================================================


265.670 euroko gastua onetsi da Lan Hitzarmeneko 2004ko Soldata Akordioa finantzatzeko tritulartasun publikoa duten zentro itunduetako ezgaituendako laguntza sektorean
_______________________________________________________________



Nafarroako Gobernuak baimena eman du 265.670 euroko gastua egiteko Hitzarmen Kolektiboko 2004ko Soldata Akordioa finantzatzeko titulartasun publikoa duten zentro itunduetako pertsona ezgaituendako laguntza sektroean. Aipatu akordia 2005-2008 Lan Hitzarmena osatzen du.

